
Lɩslaam pa be Masɩɩm sẽn n na n paam-a t'a yeele:
{ɩnnaa lɩllaahɩ wa ɩnnaa ɩlayhɩ raagi-ʋʋn= tõnd yɑɑ
Wẽnd soolem d lebr zĩig me yɑɑ A nengẽ} [Al-baƙara
(Naafã sʋʋra): 156]. M Soab a Wẽnde kõ-m keoore m
masɩɩbã pʋgẽ la F leds-ma sõmã sẽn yɩɩda, rẽndame
tɩ Wẽnd keo-a a masɩɩbẽ wã, la a lεds-a sõmblem sẽn

yɩɩd-a

Yii a Ʋmmu Salama sẽn yaa muumim-rãmbã ma wã nengẽ, (Wẽnd yard be a yĩnga)
yeelame: m wʋma Wẽnd Tẽn-tʋʋmã, (Wẽnd pʋʋsg la A tɩlgr be a yĩnga): t'a yetẽ:

«Lɩslaam pa be Masɩɩm sẽn n na n paam-a t'a yeele: {ɩnnaa lɩllaahɩ wa ɩnnaa ɩlayhɩ
raagi-ʋʋn= tõnd yɑɑ Wẽnd soolem d lebr zĩig me yɑɑ A nengẽ} [Al-baƙara (Naafã sʋʋra):

156]. M Soab a Wẽnde kõ-m keoore m masɩɩbã pʋgẽ la F leds-ma sõmã sẽn yɩɩda,
rẽndame tɩ Wẽnd keo-a a masɩɩbẽ wã, la a lεds-a sõmblem sẽn yɩɩd-a», a Ʋmmu salama

yeelame: la a Salama baabã sẽn wa n maan kaalem, m yeelame: ãna n be lɩslaambã
pʋgẽ wã t'a sõmblem yɩɩd a Abuu Salama? Yaa rẽenem zak sẽn yik n bʋʋg Wẽnd Tẽn-
tʋʋmã Madiinã (Wẽnd pʋʋsg lɑ A tɩlgr be ɑ yĩngɑ), tɩ Wẽnd leds n kõ maam Wẽnd Tẽn-

tʋʋmã (Wẽnd pʋʋsg lɑ A tɩlgr be ɑ yĩngɑ).
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

muumin-rãmbã ma wã a Ʋmmu salama (Wẽnd yard be a yĩnga) togsame, tɩ ad a wʋma
Nɑbiyɑɑmã (Wẽnd pʋʋsg lɑ A tɩlgr be ɑ yĩngɑ) t'a yet raar a yembre: Lɩslaam pa be Masɩɩm
sẽn n na n paam-a t'a yeele, Wẽnd sẽn bʋ nonglem t'a yeele: {ɭnnaa lɩllaahɩ wa ɩnnaa ɩlayhɩ
raagɩ-ʋʋn= Tõnd yɑɑ Wẽnd soolem d lebr zĩig me yɑɑ A nengẽ} [Al-baƙara (Naafã sʋʋra):
156]. (M Soab a Wẽnde keo-ma) la F kõ-ma m sugrã keoore (m masɩɩbã pʋgẽ) la F leds a
zĩigẽ wã n kõ-ma (la F kõ-ma) a yĩnga (sõmã sẽn yɩɩda); rẽndame tɩ Wẽnd leds sõmblem sẽn
yɩɩd-a. A Ʋmmu salama yeelame: la a Salama baabã sẽn wa n maan kaalem, m yeelame: ãna
n be lɩslaambã pʋgẽ t'a sõmblem yɩɩd a Abuu Salama? Yaa rẽenem zak sẽn yik n bʋʋg Wẽnd
Tẽn-tʋʋmã Madiinã (Wẽnd pʋʋsg lɑ A tɩlgr be ɑ yĩngɑ), rẽ poorẽ, Wẽnd sõnga maam tɩ m yeel
gomdã, tɩ Wẽnd leds n kõ maam Wẽnd Tẽn-tʋʋmã (Wẽnd pʋʋsg lɑ A tɩlgr be ɑ yĩngɑ) a
sõmlem yɩɩda a Abuu Salama.

